


































































































































































































134

handel soms net oor die finale effek. Derdens word die invloed van fiskale beleid op
die totale vraag en totale besparing soms afsonderlik bespreek asof dit verskillende
aspekte 1s. Indien die bespreking van fiskale beleid slegs tot die impak-effek beperk

word, veral ten opsigte van inkome, is die twee begrippe teenoorgesteldes van

dieselfde muntstuk en vereis dit nie aparte ontledings nie.

Die volgende vraag is wat die invloed (die impak-effek) is van fiskale beleid op totale
vraag bo en behalwe die verwringingseffek? In hisrdie geval 13 dic OAI onbruikbaar

as 'n maatstaf van fiskale impak. Die SAI - as die verskil tussen veranderinge in

i ¥ ¥ 4 ¥ * L] ¢
belastmgs en veranderinge in vraag - is in hierdie geval nie 'n voldoende maatstaf
nie. Verbruiksbesteding hang ook nie net van huidige inkome af ni¢, Dig wagfde Yai

l)&fes en verwagtinge is ook belangrik. Daar is ook geen rede om te aanvaar dat
afwykings van die mediaansiklus die beste norm is nie. Die kompleksiteit \)an die
interaksie tussen verwagtinge en fiskale programme het gelei tot die aanvaarding van
die idee dat begrotingstekortmaatstawwe nie vir die meting van die impak van fiskale
beleid gebruik kan word nie. Enige indeks van fiskale impak sal dus van die

aannames oor die toekoms en verwagtinge van verbruikers athang.

(d) Die SAI as 'n normatiewe indeks: die SAl, vir inflasie aangepas en gelyk aan nul
om 'n gebalanseerde begroting voor te stel, kan soms as 'n doelwit voorgestel word.
Geen regverdiging bestaan egter om te veronderstel dat die vlak van nasionale
besparings van die privaatsektor optimaal is sodat owerheidsbesparings gelyk aan nul
moet wees nie. Daar bestaan ook geen rede om te verwag dat outomatiese

stabiliseerders optimaal sal funksioneer nie (Blanchard 1990: 10).

5.3.8.3 Gevolgtrekking

Soos hierbo bespreek, sluit die SAI 'n sikliese korreksie in om die nie-sikliese 6f
diskresionére fiskale veranderinge te onderskei van die impak van die outomatiese
fiskale stabiliseerders. Heelwat kritiek is teen die gebruik van die SAI uitgespreek,
maar volgens Gramlich (1990: 10 - 12) is heelwat van die kritiek onverdiend. Die

kritiek teen die SAI behels onder meer dat dié maatstaf nie "alles” vertel nie. Maar,

geeneen van die moontlike maatstawwe kan "alles” bied nie. Die SAI en sekere
direkte inligting oor die vlak en groei in totale vraag in die ekonomie kan moontlik

saam gebruik word. Dit is egter nie nodig dat daar 'n optimale waarde vir die SAI
moet bestaan nie (Gramlich 1990: 10 - 12).

Sommige aspekte van kritiek teen die SAI is wel geregverdig, maar volgens
Gramlich (1990: 12) weet die kritici ni¢ hoe om die SAI te gebruik nic. Aspekte soos
die kritick rakende verwagtinge en die doel van die sikliese korreksie om dig inviged

van outomatiese fiskale stabiliseerders tc elimineer, is belangn’k, Verdere belansrike

et st i ot ot e weet o om i e sl

VOOYSIEﬂiHQ t& mﬂﬁl[ nié e dﬁt éﬁ&ﬁgéﬁé mald‘o-el(onomiese veranderlikes 'nie vir

veranderinge in reéle rentekoerse en inflasie aangepas word nie. Dit moet egter in
gedagte gehou word dat daar geen perfekte maatstaf vir die meting van die invloed

van fiskale beleid op totale vraag in die ekonomie bestaan nie.

5.3.9 Samevatting

In die voorafgaande afdelings is enkele voorbeelde van die meer algemene
tekortkominge én moontlike metings van die begrotingstekort in detail bespreek. Van
die verskillende konsepte wat bespreek is, blyk nuttige indikatore te wees, maar dit is
belangrik om weereens te beklemtoon dat die indikatore nie in isolasie beskou moet
word nie. Sommige van die indikatore soos die nefto waarde-konsep is ook baie

moeilik om in die praktyk te bereken en toe te pas (Towe 1993: 372 - 373).

Die gebruik van hierdie alternatiewe indikatore (6f begrotingstekorte) supplementér
tot die konvensionele begrotingstekort, kan ook as 'n bruikbare moontlikheid

voorgestel word om die impak van fiskale beleid te meet.

5.4 ENKELE MINDER ALGEMENE ALTERNATIEWE
BEGROTINGSTEKORTE

54.1 Inleiding

Oor die afgelope paar jaar is daar ook verskeie ander moontlike (én minder bekende)

alternatiewe begrotingstekorte bereken deur onder andere Abbott (1995); Towe
(1993); Tanzi (1993) en Stella en Robinson (1993), In dis volgends godeelic sal s
van hisrdis tekorto Korliks bespreck word,

Talle probleme kan met die meting van die begrotingstekort ten tye van ho€ inflasie
bestaan'’. Na erkenning van probleme ten opsigte van inflasie in die meting van die
konvensionele begrotingstekort, kan operasionele en reéle tekorte as moontlike
alternatiewe voorgestel word. 'n Operasionele tekort (Tanzi, Blejer en Teijeiro 1993:
192 - 193) kan gedefinieer word as die konvensionele tekort min die gedeelte van die
skuldterugbetaling wat vergoed vir die invloed van inflasie 6f andersins kan dit aan
die primére tekort plus die reéle komponent van rentebetalings van staatskuld gelyk

gestel word.

Dié definisie van 'n operasionele begrotingstekort kan saam met die konvensionele
tekort waardevolle inligting aan beleidmakers bied ten tye van hoé inflasie.
Tradisioneel ontleed analiste egter eerder die nominale tekort 6f andersins die bruto
leningsbehoefte van die openbare sektor. Beide benaderings is onvolledig, omrede
hulle nie die verwringings as gevolg van veranderinge in pryse, inag neem nie
(Abbott 1995: 296). Om dié rede is dit beter om na die reéle tekort te kyk indien 'n

betroubare idee oor die stand van fiskale beleid gevorm wil word.

15. Sien Hoofstuk 4 vir 'n voliedige uiteensetting van dié probleme.

Stygings in die vlak van staatskuld, na die aanpassing vir inflasie, kan as 'n maatstaf
van bogenoemde reéle tekort beskou word. Dit sou impliseer dat geen verandering in
die vlak van staatskuld, gelyk is aan 'n gebalanseerde begroting. 'n Afname in die

vlak van staatskuld impliseer 'n regle begrotingsurplus'®,

Dit kan ook aan die hand van die vergelykings soos in afdeling 5.3.4 bespreek i,

verduidelik word.

d(H + eF).dt

it

PB + iH + ieF + seF (30)

Bogenoemde vergelyking kan soos volg gedefleer word.

(d(H + ef).dt}/P {(B+(i-2).H/P+(i-z+s).eF/P}) (1)

waar:

z = die inflasiekoers is.

Die verandering in die reéle begrotingstekort is gelyk aan die som van die primére
deel van die begrotingstekort, met die prysvlak gedefleer, sowel as die reéle koste om

die uitstaande totale staatskuld te diens.

5.4.3 'n Ekonomiese tekort

Volgens Kotlikoff in Mackenzie (1993: 31) word private verbuiksbesteding oor
enige periode deur die leeftyd-inkome of welvaart bepaal. As sosiale
sekerheidsbydraes 'n toekomstige inkomestroom (soos pensioenbetalings) met 'n
gelyke huidige waarde oplewer, sal welvaart nie huidiglik deur die betaling van die

bydraes verlaag word nie (Ibid: 33).

16. Enige veranderinge in wisselkoerse moet ook inag geneem word.



As gevolg hiervan sal sosiale sekerheidsprogramme sekere voordele in die toekoms

bied en sal verbruikers die betaling van sosiale sekerheidsbydraes as 'n inkomste
beskou eerder as 'n verpligte belasting. In dié geval word die owerheid se fiskale

stand in terme van 'n eckonomiese tekort met ontvangstes van sosiale

sekerheidsbetalings as 'n finansieringsitem en 'n gedeelte van die voordele onder die

lyn as terugbetalings van lenings gedefinieer. Ander terugbetalings word
geherklassifisesr a5 reniebetalings

Die mate waartoe besteding op sosiale sekerheid dieselfde fiskale impak as enige
ander finansiéle instrument kan hé, hang af van die mate waarmee hierdie eise n

belasting of subsidie verteenwoordig.

Die ekonomiese tekort kan dus ook as 'n uitbreiding beskou word van die lopende
betaalstelsel (LBS), wat fiskale beleid reflekteer wat tot 'n ekonomiese tekort
aanleiding gegee het. Private verbuiksbesteding behoort hier toe te neem terwyl die
bronne beskikbaar vir kapitaalvorming sal daal. Indien die uitgawes op sosiale
sekerheid toeneem, sal die ouer generasie voordeel trek uit dié toename in welvaart,
Jonger generasies betaal dus vir hierdie verhoging. In totaal sal private

verbruiksbesteding styg en investering daal (Rosen 1995: 466).

Veranderinge in die ekonomiese tekort kan selfs ontstaan deur owerheidsoptrede wat

niks met fiskale beleid te doen het nie'’.

5.4.4 'n Lopende begrotingstekort

Volgens Tanzi (1993: 16) kan 'n lopende begrotingstekort gedefinieer word as die
verskil tussen lopende owerheidsinkomste en lopende owerheidsuitgawes. Hierdie

verskil meet die owerheid se bydrae tot besparings en ekonomiese groei.

7. Sien detail rakende hierdie argument in afdeling 2.2.8 van Hoofstuk 2.

Hierdie maatstaf is baie gewild by ontleders sowel as beleidmakers omrede dit die
owerheid se bydrae tot ekonomiese groei deur middel van sy effek op totale
investering meet, die sogenaamde en ou-bekende Harrod-Domar benadering (Tanzi
1993: 16 ~ 17). Maar, di¢ siening hou egter ook bepaalde nadele in. Ongeag of die
owerheid op lopende besteding 6f op investering spandeer, die korttermyneffek van
besteding op die betalingsbalansonewewig bly dieselfde. Oor die korttermyn behoort

investering deur die owerheid 'n groter negatiewe impak op die betalingsbalans uit t¢

oefen as enige ander besteding vanwe die moontlike styging in fnvosr (Tanzi 1993;

16). Sommige kategorieé van lopende besteding soos onderwys of gesondheid kan

belangrike gevolge vir ekonomiese groei oor die langtermyn hé, Groot klem moet

00 oplopend bestedin v i nsndioding v il Wﬂmi Ii

onderskeid tussen lopende en kapitaalbesteding is egter nie altyd duidelik nie omrede

die definisies hiervan ook vaag is.

Die vernaamste kritiek teen die lopende begrotingstekort bly egter die feit dat dit
geen verduideliking gee vir die impak van fiskale beleid op die betalingsbalans en

ekonomiese groei nie.

54.5 Die sentrale bank-tekorte

Nog 'n alternatiewe beskouing van die begrotingstekort, is om die rekeninge van die
aktiwiteite van die sentrale bank met die rekeninge van die sentrale owerheid te
rekonsilieer (Stella en Robinson 1993: 247 - 256). Drie moontlikhede is hier ter

sprake:

(i) Aktiwiteite wat die wins- en verliesrekening raak: die netto bedryfsurplus van
die sentrale bank val die owerheid toe en veroorsaak 'n daling in die
begrotingstekort. Die netto resultate van di¢ aktiwiteite is reeds in die

konvensionele tekort ingesluit.

Geen verwringing ontstaan indien die sentrale bank gewone bankdienste of

kwasi-fiskale aktiwiteite uitvoer nie, sodat die volle impak daarvan op die

Sentrale bank se wins- en verliestekening in dic betrokke jaar getoon word.

Indien die sentrale bank se netto waarde egter styg sal die begrotingstekort
daal. Om die tekort te interpreteer, is dit nodig dat reserwes korrek verreken

word. Verliese van die sentrale bank moet in owerheidsrekeninge ingesluit

word wat weer tot 'n styging in die tekort sl |g] (vtella en Robinson 1993:
246 - 249),

A}dz'wftefte wat die sentrale bank se balansstaat raak: Die begrotingstekort
moet alle koste van die kwasi-fiskale aktiwiteite wat deur die bank
onderneem word as gevolg van die impak daarvan op die netto waarde, ten
volle verreken. Hierdie benadering bots egter met die konvensionele definisie
van die begrotingstekort. Laasgenoemde reflekteer die finansieringsbehoefte

van die owerheid eerder as die verandering in sy netto waarde'®.

Spesiale aktiwiteite - direkte lenings aan die owerheid: indien lenings teen
laer-as-normale-rentekoerse plaasvind, sal die begrotingstekort onderraam
word. Hierdie rente is ook ekwivalent aan die gewone rente op staatskuld. In
die geval van byvoorbeeld wisselkoerswaarborge van die sentrale bank is dit
baie moeilik om die fiskale impak daarvan te bereken. Verliese behoort by
die tekort ingereken te word. Toekomstige verliese kan as deel van die koste
van skuldherskedulering gereken word. Daarom behoort dit ook deel van die
begrotingstekort te vorm. 'n Ander voorbeeld is die implikasies van
verskillende rekenhoudingskonvensies in die boeke van die owerheid en
sentrale bank: die konvensionele tekort word op 'n kontantbasis opgestel. Dit
is beide bruikbaar en prakties vir die owerheid en is ook te rym met
tekortfinansiering. Maar, die konvensionele tekort is nie volledig op 'n
kontantbasis gebaseer nie. Openbare instellings, insluitend die sentrale bank,

baseer hulle betalings/ontvangstes op die basis van hul rekeningkundige

18 .

Sien verdere detail in Stella en Robinson (1993: 249 - 251).

debat, maar die gekombineerde invloed daarvan op totale vraag in 'n betrokke jaar Is
uiters moeilik om te bepaal (Blejer en Cheasty 1990: 40 - 41). Die begrotingstekort
word dus hoofsaaklik as 'n indikator van die langtermyn standhouendheid van

owerheidsbeleid gebruik.

Indien aanvaar word dat owerheidsverbruik deur belastings en lenings gefinansier
word, is die begrotingstekort gelyk aan die owerheid se ontsparing in enige jaar
(daling in sy netto waarde) (Blejer en Cheasty 199(); 41), Dig nelto waarde van die

owerheid word gespesifiseer in sy Dalansstaat ¢ i W chmmgmm IS gm

! LT
il (]18 verslal i Ale balansstaat aan die begin en einde van die periode.

5471 Bestaande balansstate van die owerheid

Die owerheid se balansstate kan volgens Blejer en Cheasty (1990: 41 - 42) op twee

basisse gebaseer wees: owerheids-finansiéle data en nasionale rekeninge data.

Die finansiéle balansstate word op die owerheid se netto finansiéle bateposisie
gegrond en kan van inligting wt studies wat die jaarlikse vloei-tekorte met
veranderinge in uitstaande staatskuld rekonsilieer, geékstrapoleer word. Die
belangrikste metodologiese aspek hier is die hantering van veranderinge in die

waardasies van die owerheid se bates en laste,

Balansstate op 'n SNA-basis poog om die owerheid aan die ander sektore in die
ekonomie in die sogenaamde inkome- en welvaartsrekeninge gelyk te stel - met die
oogmerk om die sektorale verspreiding van die komponente van welvaart te bepaal.

Opeenvolgende tydreekse van SNA-balansstate bestaan egter selde.
3.4.7.2 'n Ideale balansstaat vir die owerheid
Owerheidsbates sluit gewoonlik die volgende in: finansi€le bates, werklike kapitaal,

aandele, grond- en nmineraleregte, die huidige waarde van toekomstige

belastingprogramme en die veronderstelde huidige waarde van geldskepping. Laste

sluit onder meer in: staatskuld, die huidige waarde van sosiale sekerheids- en ander

programme. Dit wil sé die netto waarde is die balanseringsitem tussen hierdie bates

en laste (Blejer en Cheasty 1990: 42 - 43),

Om bogenoemde bates en laste te bepaal, is moeilik en soms selfs kontroversieél.

Baie navorsingswerk is egter al in di¢ verband gedoen®. Van die pogings, soos deur

Blejer en Cheasty (1990: 43) bespreck, is onder meer die volgende:

(1)

(2)

Die waardasie van finansiéle bates: die begrotingstekort word as skadelik
beskou, want dit verhoog die staatskuld en srodesr dig standhoucndheid van
die owerheid se bestedingspad teen die huidige viakke van belastinginkomste.

Maar Eisner wys daarop dat inflasie die reéle waarde van staatskuld erodeer
sodat die owerheid verhogings in beide die netto waarde en in die
begrotingstekort kan hé. 'm Styging in rentekoerse erodeer ook die

markwaarde van vorige vaste rentedraende skuld (Blejer en Cheasty 1990:
43).

Om die verandering in netto waarde as gevolg van veranderinge in die
waardes van netto finansiéle bates te bepaal, moet daar gewoonlik twee
aanpassings gemaak word: (1) die verskil tussen reéle en nominale waardes
van netto finansiéle voorrade moet bereken word; en (ii) die verskil tussen die
gesigswaarde en markwaarde moet ook in berekening gebring word.
Alhoewel hierdie aanpassings algemeen gemaak word, kritiseer Russo hierdie
pari- tot markwaarde veranderinge. Volgens hom word staatskuld altyd teen
gesigswaarde geamortiseer. Veranderinge in markwaarde 1s volgens hom

irrelevant in die standhouendheid van die tekort (Blejer en Cheasty 1990: 44).

Die waardasie van reéle bates: Met betrekking tot reéle kapitaal en
waardevermindering word die kapitaalvoorraad bereken deur die jaarlikse

kapitaalformasie te akkulumeer. Dit is egter baie gevoelig vir die afskrywing

20.

Blejer en Cheasty (1990) bespreek hierdie aspek meer volledig op p.43. Sien ook die Suid-
Afrikaanse situasie in Schoeman (1996).

van waardevermindering (0f die aanname oor die koers van netto investering

van die owerheid). Waardevermindering se korrektheid hang af van die mate

waarin dit ekonomiese waardevermindering naboots. Die pryse van
owerheidsektorgrond kan ook wesentlik van dié van privaatgrond verskil. Die
insluiting van mineraleregte is selfs belangriker as die insluiting van grond,

omdat die verkope hiervan deur die owerheid as 'n belangrike manier gesien

word om sy korttermyn finansiéle posisie te verbeter. Twee metingsprobleme
veroorsaak dat rekenhouding ten opsigte van uitputbare bronne moeilik is wat

betref die owerheid se kapitaalvoorraad: (i) voorrade van reserwes wat nog
nie ontdek is nie, moet herbereken word wanneer ontdekkings gemaak word;
en (ii) die insluiting van 'n raming vir mineraleregte by die ramings van die

waardasie van grond, is problematies.

Die waardasie van regte, gebeurlikheidsverpligtinge en waarborge. Die
hantering van sosiale sekerheidsverpligtinge in fiskale rekeninge het baie
bespreking in die vakliteratuur uitgelok (Blejer en Cheasty 1993: 45). 'n
Beperkte benadering veronderstel dat huidige deelnemers sal aanhou om
hulle bydraes te betaal om sodoende te verseker dat hulle wel later hul
voordele sal ontvang. 'n Minder beperkende benadering tot waardasie
definieer die begrotingstekort in 'm gebeurlikheidsprogram as die verskil
tussen die verwagte huidige waarde van uitbetalings van elke deelnemer aan
die program oor die lewensduur van die program en die verwagte netto
huidige waarde van hulle betalings. Die aktuari€le balans vereis dat die
verwagte huidige waarde van betalings aan alle huidige en toekomstige
deelnemers gelyk aan die totale verwagte bydraes moet wees. As
eersgenoemde groter as laasgenoemde is, het die program 'n negatiewe netto
waarde (Blejer en Cheasty 1990: 48 - 49). Die berekening van
programtekorte onder enige van bogenoemde kriteria, vereis 'n raming van
waarskynlikhede. Die waarde van sosiale voordele kan byvoorbeeld, bereken
word en by die owerheidsrekeninge gevoeg word. Dit is egter onmoontlik om
dié impak van sosiale voordeel op ander elemente van die owerheid se

balansstaat te bepaal.

(4)  Die waardasie van die huidige waarde van die belastingprogram.
Veranderinge in gebeurlikheidseise sal deur veranderinge in belastings
opgemaak moet word. Die insluiting van hierdie eise in die begrotingstekort
kan 'n misleidende maatstaf van die fiskale stand verskaf. Indien die

Ricardiaanse Gelykstellingshipotese (REH) as korrek aanvaar word, kan
hierdie benadering egter veralgemeen word ten opsigte van alle potensiéle
dalings in die netto waarde van die owerheid, Dig huidige waarde van n

belastingprogram word dan vervang bloot deur die netto waarde as
balanseringsitem in 'n omvattende balansstaat te gebruik. As die REH nie

geld nie, het die owerheid die mag om dic langtermyn netto waarde te beheer

Geur midde] van veranderinge i belasting- ¢n bestedingswetgewing. Di

standhouendheid van fiskale beleid hang van die impak van fiskale beleid op
die totale welvaart in die ekonomie af. Kotlikoff (Blejer en Cheasty 1990: 49
- 51) definieer die Fiskale Balans-re€l soos volg: die begrotingstekort kan
gedefinieer word as owerheidsverbruiksbesteding wat groter as die somtotaal

van belastings en rente is.
5.4.7.3 Gevolgtrekking

Dit is moeilik om te bepaal of die netto waarde-berekeninge van die begrotingstekort
beter as die tradisionele vloeimaatstawwe is. Dit korrigeer egter heelwat ooglopende
foute en kan as aanvullend beskou word tot die konvensionele begrotingstekort
maatstaf. Maar, dit is egter 'n baie bre€ maatstaf - dit kan daarom nie vir langtermyn

beleidsformulering gebruik word nie (Blejer en Cheasty 1990: 51).
S5.4.8 Samevatting

Daar bestaan talle ander minder bekende alternatiewe metings van die
begrotingstekort. Volgens Mackenzie (1993: 21) word die onaangepaste saldo van
die owerheidsektor se finansies as 'n onbetroubare indikator van die stand van fiskale

beleid beskou as gevolg van die endogeniteit van die vlak van ekonomiese aktiwiteit.



146

Om hierdie probleem uit te skakel, is die IMF se siklies-aangepaste begrotingstekort
ontwikkel. 'n Verdere tekortkoming is dat inflasie, wat die owerheid se netto
finansiéle verpligtinge erodeer, nie in die berekening van die gewone konvensionele

begrotingstekort inag geneem word nie.

n Goeie maatstaf wat alle faktore van fiskale beleid inag neem, behoort alle

Veranderinge in die openbare sektor se netto waarde te verreken. Ramings van die

veranderinge in die netto waarde soos eiendomsreg of mineraleregte behoort daarom

ook ingesluit te word (Mackenzie 1993: 22).

Kotlikoff in Mackenzie (1993: 22) kritiseer selfs 'n benadering om van omvattende

e setor eenaghug SO0k o ik, My sl o5 okt

ekonomiese tekort voor™'. Dit is nie 'n konsep wat deur 'n enkele syfer of indeks
opgesom kan word nie. 'n Ekonomiese tekort sal toeneem indien bronne vanaf jonger
na ouer generasies oorgeplaas word. Dit behoort tot 'n styging in private
verbruiksbesteding te lei wat weer die toename in kapitaalvorming negatief sal

beinvloed, omrede ouer generasies se marginale geneigdheid om te verbruik hoér is.

55 ANDER MEER OMVATTENDE ALTERNATIEWE BEGROTINGS-
TEKORTE

5.5.1 Inleiding

In bostaande afdeling 5.4 is 'n aantal minder bekende alternatiewe metings van die
begrotingstekort bespreek. Daar bestaan egter ook 'n aantal meer omvattende of breér
alternatiewe begrotingstekorte wat met vrug deur ontleders gebruik kan word. Met
omvattende indikatore word bedoel die meting van meer as een aspek van fiskale
beleid.

21 Sien afdeling 5.4.3 vir 'n detail bespreking van hierdie konsep.

In die gedeeltes wat volg, word twee omvattende alternatiewe begrotingstekorte in

meer detail bespreek. Eerstens word die interessante benadering van Gramlich (1990:
13 - 16) behandel, waarna op die sogenaamde geweegde begrotingstekort gefokus sal

word. Verskeie redes vir gebruik van hierdie geweegde begrotingstekort deur fiskale

ontleders, sal daarna geidentifiseer word,

55.2  Gramlich se voorstelle

Ve Bt ot (5 3 it

by die spesifieke doelwitte van fiskale beleid aan te pas. Hy stel ook voor dat die

diskresionére tmpak van veranderinge in fiskale beleid gemeet word deur die waarde
te bepaal van die primére surplus/tekort wat sou moes geld, indien die
werkloosheidkoers onveranderd bly van een jaar na 'n volgende een. Hierdie
indikator vereis dus sikliese aanpassings as gevolg van veranderinge in die

werkloosheidskoers.

Blanchard meen ook dat dit nie nodig is om 'n vooruitskatting te maak van die
langtermyntendens van ekonomiese groei nie. Die rente op staatskuld kan as 'n

diskresionére item uit die indikator weggelaat word.

Hierdie indikator is dus gelyk aan die inflasie-aangepaste werklike begrotingstekort,
as persentasic van die BBP. Indien dit met die indeks van diskresionére
beleidsveranderinge vergelyk word, toon dit vier verskille: (1) die begrotingtekort
word as 'n voorraad en nie as 'n vloei uitgedruk nie; (ii) die reéle rente op staatskuld
word nou ingesluit, maar nie die verskil tussen reéle en nominale renteskuld nie; (1i1)
die maatstaf is nie siklies aangepas nie - die impak van outomatiese stabliseerders
word dus behou; en (iv) in sommige weergawes word belastingvooruitskattings in

plaas van werklike belastings gebruik.

Blanchard stel ook 'n indikator voor waarmee die vlak waarop skuld sal stabiliseer

gemeet word. Drie voordele van hierdie benadering is stabiliteit, realisme en

eenvoud. Volgens Blanchard in Gramlich (1990: 14 - 16) kan die funksie soos volg

voorgestel word:

dB = G+H-T+1B (32)
waar:

dB = verandering in die begrotingstekort;

G = besteding;

H = oordragte;

r = reéle rentekoers;

T = belastings; en

B = staatskuld.

Indien bogenoemde veranderlikes deur die BBP gedeel word, kan die veranderlikes

as volg voorgestel word:

db

g+th-t+(r-yb (33)

waar.

die BBP-groeikoers is.

~
i

Deur db gelyk te stel aan nul, kan die ewewig bepaal word by t* waar t* gelyk is aan
die skuldstabiliseringsbelastingkoers t***. OESO se reaksie hierop is dat die
veronderstelde belastinggaping gelyk is aan die primére begrotingstekort. Beide
besteding en belastings kan aangepas word om die gaping gelyk aan nul te maak.
Mediumtermyn fiskale beleid poog om totale besparing te beheer, as 'n doelwit van
skuldstabilisering. Die beheer van die staatskuld tot BBP-verhouding beinvloed egter
slegs die groeikoers van rente op staatskuld relatief tot BBP: dit beinvloed egter nie

die vlak van staatskuld of die begrotingstekort nie.

22, Die gaping tussen t en t_ is dus 'n maatstaf van skuldstandhouendheid. Die gaping kan ook
oor verskillende tydshorisonne bereken word (Gramlich 1990: 13 - 16).

Bogenoemde sienings fokus slegs op die makro-ekonomie en die impak van fiskale
beleid op totale vraag in die ekonomie. Maar, owerheidsbeleid het volgens Gramlich
00k 'm betekenisvolle impak op die mikro-ekonomie en totale aanbod in die

ekonomie. In die bepaling van belastings- en oordragkoerse, beinvioed veranderinge
in dic begroting mikro-ekonomiese doeltreffendheid. 'n Probleem met hierdie
benadering is egter om maatstawwe hiervoor te ontwikkel. Hoe kan die impak van,
byvoorbeeld, owerheidsregulasies op die ekonomie gekwantifiseer word? 'n Ander

probleem sluit in: hoe moet die oormatige las van belastings in dig arbeids-, kapitaal-

of kommoditeitsmarkte gemeet word?”’ Gramlich maak hier die gevolgtrekking dat

dit baie moeilik is om 50 ‘1 indikator saam t¢ el

Gmmmh DUOE dUS il die Sﬂ(hﬁ@@ Qﬁﬁ@@ﬁﬁ@fé hegmﬁngsfe]cort met 'n stel indikatore

wat elkeen verskillende aspekte meet, te vervang. Die maklikste hiervan is die
skuldstabiliseringsgaping. Hierdie maatstaf word hoofsaaklik op vaste verhoudings
gebaseer en die enigste onsekerheid behels die lengte van die tydshorison omdat die

gaping vir verskillende tydshorisonne bereken kan word.

5.5.3 'n Geweegde begrotingstekort

3.5.3.1 Inleiding

Alhoewel die begrotingstekort in 'n verskeidenheid van weergawes voorkom, het alle
weergawes €én eienskap in gemeen: elke owerheidstransaksie dra dieselfde gewig in

die berekening van die tekort.

Bogenoemde stelling impliseer dat alle bronne en gebruike dus ewe belangrik is om
die impak van die owerheid te bepaal. Alternatiewe metings van die begrotingstekort
is onlangs ontwikkel, wat eintlik net uitbreidings van die konvensionele tekort
weerspieél, waar transaksies nie gelyk geag word nie, maar eerder volgens hulle
belangrikheid in die totale fiskale impak (en invloed op 'n bepaalde makro-

ekonomiese veranderlike) geweeg word.

23, Sien verdere detail in Gramlich (1990: 15 - 16).

Gewigte moet dus gekoppel word aan elke tipe transaksie. 'n Meer komplekse

benadering is om strukturele ekonomiese modelle™ te bou waarmee die invioed van
die begroting beraam kan word. Byna alle makro-ekonomiese modelle sluit 'n
geweegde begrotingstekort in, of direk deur ‘n vergelyking wat die tekort bepaal, of
deur middel van 'n spesifikasie van die impak van owerheidsektorfinansiering op die

ekonomie - deur inkomste- en bestedingsvergelykings.

In die gedeelte wat volg, sal die verskillende analitiese tekorte wat deur Blejer en

Cheasty (1990: 13 - 24) geidentifiseer is, kortliks bespreek word:

(i)' Lopende begrotingstekort en die impak van die owerheid op besparing

Volgens definisie meet die konvensionele begrotingstekort die verskil tussen
owerheidsinvestering en -besparings. Die lopende tekort ken 'n gewig
gelykstaande aan nul toe aan investeringsuitgawes en kapitaalinkomste soos
die verkoop van bates. Die lopende tekort is dus die verskil tussen nie-
kapitaalinkomste en -uitgaweszs. In die 1960's is algemeen aanvaar dat
lopende uitgawes ten volle deur belastings gefinansier moet word, terwyl

investering deur middel van skuld gefinansier kan word®.

Die lopende tekort is soms moeilik berekenbaar as gevolg van (i) data is
meestal op 'm kontantbasis eerder as 'n vioeibasis beskikbaar; (ii) die
rekenkundige berekening van investering is baie eng; en (iii) die verhouding
tussen lopende en kapitaalbesteding kan maklik gemanipuleer word (Blejer
en Cheasty 1993: 17).

24 Mackenzie in Blejer en Cheasty (1593: 36) maak 'n belangrike gevolgtrekking in hierdie
verband: enige maatstaf van die stand van fiskale beleid is spesifiek aan een spesifieke model
van die ekonomie gekoppel.

25. Sien ook aanhaling in Blejer en Cheasty (1990: 13} in hierdie verband.

26. Die tekort op die lopende rekening verskaf 'n maatstaf in watter mate van streng fiskale
dissipline afgewyk word.

As gevolg van bogenoemde redes word die lopende begrotingstekort selde
gebruik. Die begrotingstekortmaatstaf sluit ook tydelike invioede op die

kapitaalrekening uit om sodoende 'n beter idee van permanente pogings tot

aanpassings te gee. Die volgende probleme om die lopende tekort vir hierdie
redes te gebruik, kan ook geidentifiseer word: (i) strukturele beleid behels

dikwels die effek van die sogenaamde J-kurwe wat tot 'n daling in
owerheidsbesparing oor die kort termyn lei met 'n moontlike verbetering oor

die mediumtermyn; en (ii) dit is moeilik om dig wanbalans Wal deur
strukturele aanpassingsprogramme veroorsaak word te onderskei van die

Versteuring n die ewewig deur ander eksogene skokke veroorsaak,

Die impak van die owerheid op totale vraag in die ekonomie .

Die konvensionele begrotingstekort kan, soos voorheen aangetoon, as 'n swak
maatstaf van die owerheid se bydrae tot totale vraag beskou word (Blejer en
Cheasty 1990: 14 - 15). Hierdie ontoereikendheid is duidelik sigbaar in die
Keynesiaanse gebalanseerde begrotingvermenigvuldiger - die eenvoudigste

geval van 'n geweegde fiskale balans.

'n Maatstaf van die totale impak van die begroting op totale vraag kan afgelei
word deur die komponente daarvan op grond van die uitbreiding en beperking
op totale inkome en dus koopkrag te weeg. Die totale vraag-gebaseerde
begrotingstekort fokus op die skeiding van uitputbare besteding en oordragte.
Dit is belangrik om hier die finale gebruiker van die begrotingsbronne te
identifiseer’’. Totale vraag sal beinvloed word indien verskillende groepe
verskillende geneigdhede om te bestee, het. Drie inkomegroepe kan hier
geidentifiseer word: salaristrekkers en die ontvangers van rente en oordragte.
Die insluiting van oordragte in die owerheid se bydrae kan egter totale vraag
oorskat omrede daar soms sloerings in die besteding van die owerheid

voorkom.

27,

In die geval van oordragte word koopkrag slegs van een deel van die privaatsekior na 'n
ander verskuif.

n Binnelandse begrotingstekort
In'n oop ekonomie kan die volle impak van die owerheidstransaksies nie net

binnelands gemeet word nie. Enige gegewe konvensionele begrotingstekort
kan 'n spektrum van bydraes tot binnelandse vraag insluit. Om die effek van

die owerheidsinvloed op totale vraag in 'n oop ekonomie te isoleer, moet n
binnelandse tekort bercken word. Hierdie tekort word bereken deur

nulgewigte aan begrotingselemente wat direk die binnelandse ekonomie

beinvloed, toe te ken.

Die berckening van bogenoemde konsep {5 Uilgr bClﬁﬂgﬂK Indien (ig

overed ok andl o apaahoeie o i s v g el et

Die-totle begrougaiort 15 11 30 1 goval 1 Desondete icedende

indikator van fiskale stand (Blejer en Cheasty 1990: 16).

'n Likwiditeitsaldo

Morgan in Blejer en Cheasty (1990: 16) beklemtoon dat die binnelandse
begrotingstekort die direkte invloed van die begroting op geldskepping
bepaal. Die relevante tekort, indien die impak op totale vraag gemeet word,
moet bepaal word ten opsigte van die metode waarop begrotingsaktiwiteite
gefinansier word, eerder as die gewone belastings- en bestedingsbeleid, en
word die likwiditeits-begrotingsaldo genoem. Dit meet die aandeel van
owerheidsverpligtinge wat deur binnelandse krediet gefinansier word.
Chelliah definieer dit as 'n maatstaf van die impak van die owerheid op hoé-

impak geld (Blejer en Cheasty 1990: 17).

Die verwydering van die invloed van buitengewone fluktuasies in ekonomiese
aktiwiteite op die begroting

Indien die begroting totale vraag beinvloed, sal totale vraag ook weer op sy
beurt die begroting beinvloed. Die begrotingstekort word deur die sake-siklus
beinvloed en diskresionére beleidsveranderinge sal verskil, gegewe die
stadium waarin die sake-siklus is. Gewigte gelyk aan nul word aan sikliese

elemente van inkomste en besteding toegeken. 'n Sogenaamde sikliese

begrotingstekort kan nou bereken word®, Maar, 'n siklies-aangepaste tekort
het die nadeel dat dit nie gelyk is aan 'n permanente tekort in die ekonomie
nie. Tanzi poog om hierdie probleem op te los deur 'n kerntekort te bereken -
wat sikliese en eenmalige skokke van die werklike begrotingstekort verwyder
(Blejer en Cheasty 1990: 19).

5532 'n Ekonometriese modelbenadering versus 'n standaardbenadering

In Dostaands afdeling 1 ' paar moontike alteratie benaderings ot die metng

van die hegmtingstekort bespreck, wat eintlk ne uitbreidings van die konvensionele

tokor Weerspieél, waar transaksies volgcns dig bciangﬁkhcid van hul invioed 0p

bepaalde makro-ckonomiese veranderlikes, geweeg word. Hierdie afdeling fokus op
twee verdere moontlike benaderings tot geweegde begrotingstekorte (6f 'n geweegde
begrotingsaldo (WBB)).

Daar bestaan verskeie standpunte en metodes wat betref die berekening van 'n
geweegde begrotingstekort, volgens 'n ekonometriese modelbenadering soos dié van
Borpujari en Ter-Minassian (1973: 807 - 815) en 'n meer standaardbenadering van
Diamond (1990: 8 - 14). In die studie van Borpujari en Ter-Minassian (1973: 802 -
806) word die eenvoudige begrotingsaldo (6f jaar-tot-jaar veranderinge) as
vertrekpunt geneem. Maar, soos voorheen beklemtoon is, het hierdie benadering die
nadeel dat dit veronderstel dat alle begrotingsitems (in absolute terme) dieselfde
impak op totale vraag in die ekonomie het. 'n Verdere beperking in die gebruik van
di¢ metode is dat dit die impak van die begroting op totale vraag weérspieél, eerder
as op die afsonderlike binnelandse en buitelandse komponente wat vir die fiskale

ontleder van meer nut sou gewees het.

In Borpujari en Ter-Minassian se alternatiewe metode word afsonderlike

maatstawwe vir die invloed van die begroting (6f sy veranderinge) op die BBP en die

28. Sien afdeling 5.3.8 vir 'n meer volledige beskrywing van hierdie konsep.

betalingsbalans s6 bereken: twee stelle gewigte word aan die onderskeie
begrotingsitems (of hulle veranderinge) toegeken — die een stel gewigte reflekteer

hul eerste rondte”-impak op BBP en die tweede stel hul direkte impak op die

betalingsbalans3 °

'n Alternatiewe benadering wat ook deur die skrywers geidentifiseer is, is die

ontwikkeling van gewigte vir begrotingsitems wat hoofsaaklik uit subjektiewe of
"ingeligte” oordeel bepaal word. Hier word ramings gemaak van i¢ impak vdll

fiskale beleidsinstrumente, soos verreken deur verskillende ekonometriese modelle

&

[n s0 'n metode bestaan daar egter geen eenvormigheid in die berekening van die

gewigte nie. Hierdie beperking word deur Borpujari en Ter-Minassian (1973; 806) as
'H bﬁl&ﬂgﬂke Tede Vir die Gntwild{eling van 'n alternatiewe metode31 aangevoer. Die

vermoé van di¢ metode om breedweg die ekspansionistiese of beperkende aard van 'n
gegewe begroting te evalueer, is die vernaamste voordeel van die benadering - veral

wanneer 'n volwaardige makro-ekonometriese model nie beskikbaar is nie.

Die metode van Diamond (1990: 1) behels kortliks die meting van 'n maatstaf van
owerheidsbesparings as 'n indikator van die groeipotensiaal van die ekonomie in die
proses van fiskale aanpassing. In dié¢ benadering word die belangrikheid van
kapitaaluitgawes vir ekonomiese groei implisiet veronderstel. In die proses van
fiskale aanpassing kan sekere bepaalde doelwitte vir owerheidsbesteding gestel
word, maar die samestelling daarvan (lopend versus kapitaal) wat daartoe mag bydra
dat ekonomiese groei negatief beinvioed word, word soms geignoreer. Diamond
beklemtoon die noodsaaklikheid om die gewone konvensionele begrotingstekort aan
te vul met 'n indikator wat die kwaliteit van fiskale aanpassing volgens ekonomiese

groei meet.

29 . Verskeie redes vir die gebruik van slegs eerste rondte-effekte, eerder as vermenigvuldiger-
effekte, word deur die skrywers verskaf (1973; 805 - 806).

30. Hierdie metode kan verder uitgebrei word om die invioed van die begroting op ander makro-
ekonomiese veranderlikes soos investering, verbruik en die handelsbalans te bereken
{Borpujari en Ter-Minassian 1973: 804).

31. Sien veral die ontwikkeling van 'n model en die gebruik van gewigte per begrotingsitem soos
deur Borpujart en Ter-Minassian (1973; 807 - 815) bespreek is.



In die ontwikkeling van hierdie alternatiewe geweegde begrotingstekort van
Diamond (1990: 10 - 14) word 'n stel gewigte (uitgawes per funksie en ook volgens

ekonomiese klassifikasie) bereken. Drie probleme moet egter eers uitgeskakel word

alvorens resultate verkry word: (i) 'n beginselraamwerk waar uitgawes geklassifiseer
word volgens tipes wat ekonomiese groei beinvloed, moet eers bepaal word; (ii) 'n
stel gewigte waar die belangrikheid van elke uitgawe geidentifiseer word, moet nou

bereken word; en (iii) daar moet aan die datavereistes voldoen word indicn dic

indikator operasioneel moet wees. As daar gepoog word om die metode suksesvol

toe te pas, moet dit 'n verbetering op huidige metodcs en indikatore wees,

3.5.3.3 Enkele slotopmerkings

In die voorafgaande afdelings is verskeie moontlikhede vir die ontwikkeling en
gebruik van alternatiewe metings van die begrotingstekort bespreek, waar alle
owerheidstransaksies nie gelyk geag word nie, maar eerder volgens hulle
belangrikheid in die totale fiskale impak (en hul invloed op 'n bepaalde makro-
ekonomiese veranderlike) geweeg word. 'n Geweegde begrotingstekort kan as 'n
onbeperkte stel gewigte beskou word. Die kwaliteit daarvan word bepaal deur die
moontlikheid om gewigte af te lei wat werklik sinvol onderskei tussen die impakte
van verskillende bestedingskomponente. Daar word ook van meer komplekse
metodes gebruik waar strukturele ekonometriese modelle geraam word en waar van
afgeleide vermenigvuldigers gebruik gemaak word. Klem is ook op die maklike
metodes van Borpujari en Ter-Minassian asook dié van Diamond gelé, waar die
praktiese uitvoerbaarheid van die uiterse belang is in die berekening en gebruik van

'n begrotingstekort.

Die finale besluit of bogenoemde metodes deur die fiskale ontleder of beleidmaker

gebruik gaan word, sal hoofsaaklik op die praktiese uitvoerbaarheid daarvan berus.

5.6 SAMEVATTING

Afdelings 5.3 tot 5.5 van hierdie hoofstuk behels 'n uiteensetting van die groot

verskeidenheid alternatiewe begrotingstekorte. Die alternatiewe begrotingstekorte is
daarop gemik om die talle probleme wat die konvensionele tekort het (soos in die

vorige hoofstuk beklemtoon is), aan te spreek. In afdeling 5.5 word 'n aantal

omvattende alternatiewe tot die begrotingstekort bespreek. Volgens Gramlich (1990:
13 - 16) moet 'n stel indikatore, wat ¢lkeen verskillends aspektc meet, gebruk word.

Die verskillende benaderings tot die begrotingstekort word in tabel 5.1 higronder

opgesom. In die volgende hoofstuk word gepoog om hierdie alternatiewe
begrotingstekorte yir Suid-Afrika te bereken,

TABEL 5.1: LYS VAN MOONTLIKE ALTERNATIEWE BEGROTINGSTEKORTE

Fiskale indikator Definisie Bespreek in Afdeling:
1. Konvensionele begrotingstekort/fiskale saldo - kontanttekort | = alle kontantontvangstes - alle kontantuit gz zma vwess S ®ekort bereken volgens Hfst. 4
{GFS) 6f opgeloopde tekort (SNA) die opgeloopte (toeval-) beginsel
= owerheidsbesteding - owerheidsinkomster ~+ slcer B ®ngs Hfst. 4

Totale begrotingsaldo

verdiskonteringskoerse)

2. Totale begrotingsaldo sonder skenkings = totale begrotingsaldo - skenkings Adfgelei uit nr. |
3. Buitelandse saldo = owerheidsbesteding (buitelands) - inkormass e 13it $>»u3 & telardse bronne Afgelei uit nr. 1
4, Binnelandse saldo = totale saldo - buitelandse saldo Afgeleiuitnr. len 3
5. Operasionele tekort/saldo = totale saldo - inflasionére gedeelte van rez» te-bertal ixa gs (Of primére tekort + Afd 542
reéle rentebetalings)
6. Primére tekort/fiskale saldo = totale saldo - rentebetalings Afgelei uit nr. |
7. Lopende tekort/surplus van owerheid = lopende inkomste - lopende besteding Afgelei wit nr. |
8. Gekonsolideerde tekort vir openbare sektor van 'n bepaalde | = (a) met res van die openbare sektor Afd. 532en545
omvang = (b) met kwasi-fiskale rekeninge van die sesmtrale Ix>szmnk
9. Siklies-neutrale saldo = owerheidsbesteding - siklies-aangepaste «»vv erizeicdss inkornste Afd.5.35en 538
10. | Sikliese invloed van die begroting (siklies-aangepaste = fotale saldo - siklies-neutrale saldo Afgelei uit nr. 9
tekort)
11. | Basisjaarsaldo = normatiewe jaarsaldo Afgelei uitnr. 1
12. | Strukturele begrotingsaldo = sikliese invloed van begroting + basisjparsszalde<> Afgeleiuitnr. 10en 11
13. | Volle-indiensname saldo = volle-indiensname owerheidsbesteding - v« 1 le—imdli «<=nsname Afd. 5.3.5 enno. 10
owerheidsinkomste
14. | Likwiditeitsaldo = totale saldo - netto binnelandse nie-banklesxrimgrs — wwm«tto bruitelandse lenings | Afgelei uitnr. 1 en3
15. | Permanente saldo = huidige waarde van alle bronne van owerlm eicdsbater =5 (bates, belastings, Afgelel uit ramings van
ens.) - huidige waarde van alle owerheidsvergrlipgtivig o bates en laste
16. | Veranderinge in openbare sektor se netto waarde = verskil in begin en einde van periode in opmerabare sse=kior se saldostaat Afd. 5.3.6 en 54.7
17. | Generasie-saldo = huidige waarde van belastings van'n gemi « i<l e l«de Bi«d van sy generasie vir Afgeler uit ramings van
die res van sy lewe - huidige waarde van allex «oox«drz g e wat hy sal ontvang huidige waardes van
belastings en oordragte
18, | Begrotingstekort en die tydsaspek = veranderinge in pryse en waardasie van ba tes {gel>rwaik nominale en reéle Afgelei uit waardes

verdiskonteer teen
aanvaarbare koerse

19. | Begrotingstekort aangepas vir inflasie/reéle tekort = gelyk aan die verandering inreéle stz zatskuld Afd. 542
20. | Begrotingstekort aangepas om te meet vir: Ramings
* fiskale stand = gperasionele tekort, PSBR, primére= e B<oxt 1 (Tensy anders vermeld)
* fiskale standhouendheid = primére belastinggaping
* fiskale kwesbaarheid = §S/BBP-verhouding
* fiskale voorwaardelikheid = gewigte van fiskale mikpunte vas te= =t <l GGoos met GEAR) Afd. 546
* fiskale posisie = ontsparing/daling in netto waarde
* fiskale impak = impak van FB op allokasie van bromixrr e« ensamestelling —wvan totale vraag in
ekonomie Afd. 534
* diskresionére FB = netto fiskale impak bepaal word Sien no. 10
21. | Begrotingstekort en agterstallige betalings = onderskei tussen binnelandse en bus A te= 1 zandse betalings Afgeleiuitnr. I, 3en 4
22. | Begrotingstekort en gebeurlikheidsverpligtinge = verteenwoordig tockomstige kontaxa t~ K <> ei Raming
23. | Openbare sektor leningsbehoefie {(kontant — GFS) (PSBR) = dekking van hele openbare sektor Sien ook nr. 20
24. | Omvattende balansstaat of welvaartsrekeninge = word gebruik om veranderinge in ne>t-t«>» waarcle en permanente inkome van | Sien ook nr. 16
owerheid te bepaal
25. | Begrotingstekort en verkope van openbare sektorbates = verskyn slegs in berekening van P& % B Afgelei uitnr. 23
(privatisering)
26. | Ekonomiese tekort = reken ontvangstes van sosiale seker Bre= 2 i sprogramane as finansieringsitem Afgelei uitor. 1
in
27. | Geweegde tekort = gte] van gewigte word gebruik - twez e e o fhernaderings Raming — gebruik
gewigte
28. | Belastingdrukverhouding = fotale belasting/BBP-verhouding Afgelei uitnr. 1
29. | Gemengde begrotingtekort = mengsel van konvensionele tekort e2 3 w3 «=tto wararde begirasel Afgeleiuitar. 1 en 16
30. | Staatskuld/BBP-verhouding = totale staatskuld (§5)/BBP Hfst 3
Reéle staatskuld per capita = totale 88 (aangepas vir inflasie)/pog»er lzm sie
Reéle staatskuld per EBB = totale S8 (aangepas vir inflasic)/EB B3
Waar:
S5 = Staatskuld; FB = Fiskale Bee le 3«8 BBPr = Bruto binnelandse produk;
PSBR = “Public Sector Borrowing Requirement” GEAR = “Growth, F=rmag>» lovmernt and Redis tribution Strategy™;
EBB = Ekonomiese Bedrywige Bevolking; en GFS = “Governiecrm t E-inance Statistics”.

